
«Велӧдӧм» национальнӧй проект: школаяс стрӧитӧм – Комиын власьтъяслы верктуй
Сыктывкарса администрация нуӧдӧ удж школалӧн проект серти канму экспертизалысь ошкана кывкӧртӧд босьтӧм серти. Та йылысь талун, кӧч тӧлысь 14 лунӧ, висьталіс Коми Республикаса Юралысь Владимир Уйба Сыктывкарса Эжва районын олысьяскӧд аддзысьлігӧн.
2025 воӧдз кадколаст вылӧ Коми Республикаын велӧдан юкӧнлысь инфраструктура сӧвмӧдан стратегическӧй карта серти Емваль микрорайонын кӧсйӧны стрӧитны школа «Велӧдӧм» национальнӧй проект серти. Артавсьӧ, мый школаас лоӧ 825 места.
«Канму экспертизалысь ошкана кывкӧртӧд босьтӧм бӧрын проектсӧ лоӧ пыртӧма 2022 во да 2023-2024 воясся планӧвӧй период вылӧ Коми Республикаса адреснӧй инвестиция уджтасӧ. Объектыслӧн ылӧсалан доныс – 892,95 миллион шайт», - висьталіс Владимир Уйба.
Регионса Веськӧдлан котыр Владимир Уйбалӧн юрнуӧдӧм улын бур нога да ас кадӧ дасьтіс документъяс, ыстіс найӧс Москваӧ, да та отсӧгӧн школа стрӧитӧм вылӧ Коми Республикаӧ воас федеральнӧй сьӧмкудйысь 458,8 миллион шайт мында субсидия. Лӧсялана помшуӧмсӧ примитӧма Россия Федерацияса йӧзӧс велӧдан министерствоӧн. 
Аддзысьлӧм вылын сёрнитісны туйяс дзоньталӧм, социальнӧй объектъяс стрӧитӧм, пассажиръясӧс новлӧдлан предприятиеяслысь автопарк выльмӧдӧм, олысьясӧс бур юан ваӧн могмӧдӧм, чорыд коммунальнӧй шыбласъяс торйӧн чукӧртӧм да вторичнӧй сырьё переработайтӧм, йӧзлысь дзоньвидзалун видзан учреждениеясӧ специалистъясӧс кыскӧм да мукӧд тӧдчанатор йылысь. Коми Республикаса Юралысь сетіс регионса Веськӧдлан котырлы ӧткымын тшӧктӧм юӧртӧм мытшӧдъяссӧ разьӧм могысь.
Владимир Уйба сідзжӧ сетіс Эжва районса олысьяслы уна вося бур уджысь да регион сӧвмӧдӧмӧ пай пуктӧмысь республикаса канму наградаяс да «Коми Республикалы 100 во» юбилейнӧй медальяс.
***Коми Республикаса Юралысьлӧн тшӧктӧмӧн оланін да коммунальнӧй овмӧс юкӧнын заслугаясысь да уна вося бур уджысь «Коми Республикаса оланін да коммунальнӧй овмӧсын почёта уджалысь» ним сетӧма
Дмитрий Борисович Шабалинлы – «Жилкомхоз» Эжваса муниципальнӧй предприятиеын шоныд сетан везъяс участокса начальниклы;
уна во сьӧлӧмсянь да бура уджалӧмысь «Уджын повтӧмлун» Коми Республикаса отличие пас сетӧма
Елена Анатольевна Зубаревалы – «Жилкомхоз» Эжваса муниципальнӧй предприятиеын ёг провод пелькӧдысьлы;
Коми Республикаса Юралысьлӧн тшӧктӧмӧн Коми Республикаӧс социальнӧй да экономика боксянь сӧвмӧдӧмӧ пай пуктӧмысь «Коми Республикалы 100 во» Коми Республикаса юбилейнӧй медаль сетӧма: 
Владимир Петрович Высоцкийлы – Коми Республикаын меставывса асвеськӧдлан органъясса ветеранлы;
Валентина Владимировна Старцевалы – Коми Республикаын меставывса асвеськӧдлан органъясса ветеранлы;
Галина Геннадьевна Торопковалы – Коми Республикаын велӧдан юкӧнса ветеранлы;
Геннадий Николаевич Чурбановлы – Коми Республикаын вӧр юкӧнса ветеранлы.

Нацпроект «Образование»: строительство школ – приоритет для властей Коми
Администрация Сыктывкара проводит работу по получению положительного заключения госэкспертизы проекта школы. Об этом сегодня, 14 сентября, сообщил Глава Республики Коми Владимир Уйба на встрече с жителями Эжвинского района Сыктывкара.
Согласно Стратегической карте развития инфраструктуры сферы образования в Республике Коми на период до 2025 года предусматривается строительство школы в микрорайоне Емваль в рамках реализации национального проекта «Образование». Планируется, что это будет школа на 825 мест.
«После получения положительного заключения госэкспертизы проект будет включён в адресную инвестиционную программу Республики Коми на 2022 год и плановый период 2023 и 2024 годов. Предварительная стоимость объекта – 892,95 миллиона рублей», - рассказал Владимир Уйба.
Правительство региона во главе с Владимиром Уйба качественно и своевременно подготовило документы, направив их в Москву, и в результате на строительство школы Республика Коми получит субсидию из федерального бюджета в размере 458,8 миллионов рублей. Соответствующее решение принято Министерством просвещения Российской Федерации.
На встрече были обсуждены вопросы ремонта дорог, строительства социальных объектов, обновления автопарка пассажирских предприятий, обеспечения жителей качественной питьевой водой, организации раздельного сбора твёрдых коммунальных отходов и переработки вторичного сырья, привлечения узких специалистов в учреждения здравоохранения и другие актуальные темы. Глава Республики Коми дал ряд поручений Правительству региона по решению озвученных проблем.
Также Владимир Уйба вручил жителям Эжвинского района за многолетний добросовестный труд и вклад в развитие региона государственные награды республики и юбилейные медали «В память 100-летия Республики Коми».
***Распоряжением Главы Республики Коми за заслуги в области жилищно-коммунального хозяйства и многолетнюю добросовестную работу звание «Почетный работник жилищно-коммунального хозяйства Республики Коми» присвоено
Шабалину Дмитрию Борисовичу – начальнику участка тепловых сетей Эжвинского муниципального предприятия «Жилкомхоз»;
за многолетнюю добросовестную и эффективную работу знаком отличия Республики Коми «Трудовая доблесть» награждена
Зубарева Елена Анатольевна – уборщик мусоропроводов Эжвинского муниципального предприятия «Жилкомхоз».
Распоряжением Главы Республики Коми за вклад в социально-экономическое развитие Республики Коми юбилейной медалью «В память 100-летия Республики Коми» награждены
Высоцкий Владимир Петрович – ветеран органов местного самоуправления Республики Коми;
Старцева Валентина Владимировна – ветеран органов местного самоуправления Республики Коми;
Торопкова Галина Геннадьевна – ветеран отрасли образования Республики Коми;
Чурбанов Геннадий Николаевич – ветеран лесной отрасли Республики Коми.
